Ա Մ Փ Ո Փ Ա Թ Ե Ր Թ
«ԱՆԱՍՆԱԲՈՒԺԱԿԱՆ ՊԱՏՎԱՍՏԱՆՅՈՒԹԵՐԻ, ՇԻՃՈՒԿՆԵՐԻ և ԱԽՏՈՐՈՇԻՉ ՄԻՋՈՑՆԵՐԻ ԳՈՎԱԶԴԻ ԹՈՒՅԼՏՎՈՒԹՅԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ

	1․ Սննդամթերքի անվտանգության տեսչական մարմին
	29 օգոստոս 2024

	
	/03․7/11363-2024

	Հայտնում եմ Ձեզ, որ «Անասնաբուժական պատվաստանյութերի, շիճուկների և ախտորոշիչ միջոցների գովազդի թույլտվության կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան։
	Ընդունվել է։

	2․ Վարչապետի աշխատակազմի տեսչական մարմինների աշխատանքների համակարգման գրասենյակ
	29 օգոստոս 2024

	
	/48․56/29699-2024

	1.Նախագծի հավելվածի 6-րդ կետի համաձայն՝ անասնաբուժական դեղամիջոցների գովազդի հայտատու կարող են հանդես գալ անասնաբուժական դեղատնային գործունեությամբ կամ անասնաբուժական դեղամիջոցների արտադրությամբ կամ անասնաբուժական դեղամիջոցների ներմուծմամբ, մեծածախ կամ մանրածախ իրացմամբ զբաղվող կամ անասնաբուժության ոլորտում անասնաբուժական գործունեություն իրականացնող իրավաբանական անձ կամ անհատ ձեռնակատեր, ինչպես նաև Հայաստանի Հանրապետությունում գրանցված օտարերկրյա իրավաբանական անձինք կամ օտարերկրյա իրավաբանական անձանց առանձնացված ստորաբաժանումները և հիմնարկները:
Առաջարկում եմ նշված կետում հստակեցնել, որ անասնաբուժական դեղամիջոցների գովազդի հայտատու կարող են հանդիսանալ վերը նշված գործունեության զբաղվող Հայաստանի Հանրապետությունում գրանցված օտարերկրյա իրավաբանական անձինք կամ օտարերկրյա իրավաբանական անձանց առանձնացված ստորաբաժանումներն ու հիմնարկները:
	Ընդունվել է։

	2.Նախագծի հավելվածի 12-րդ և 13-րդ կետերով նախատեսվել է գովազդի թույլտվություն տրամադրելու և այն մերժելու հետ կապված կարգավորումները, մինչդեռ թույլտվությունը մերժելու մասով, կարգավորումը խնդրահարույց է՝  անձի լսված լինելու սահմանադրական իրավունքի (տես՝ Սահմանադրության 50-րդ հոդվածի 3-րդ մասը) ապահովման տեսանկյունից: 
Սույն դիտարկումը վերաբերում է նաև Նախագծի հավելվածի 15-րդ կետին:
	Ընդունվել է։

	3. Նախագծի հավելվածի 24-րդ կետի համաձայն՝ գովազդի թույլտվություն ունեցող գովազդում փոփոխություն կամ լրացում կատարելու մասին հայտը բավարարվում կամ մերժվում է Հայաստանի Հանրապետության էկոնոմիկայի նախարարի հրամանով` սույն կարգով սահմանված դրույթների համաձայն: Նկատի ունենալով, որ Նախագծի հավելվածի 15-րդ կետով սահմանված՝ գովազդի թույլտվության մասին հայտը մերժելու հիմքերից մեկը Նախագծի հավելվածի 10-րդ կետով նախատեսված հայտին կից ներկայացվող փաստաթղթերի անհամապատասխանության և այլ սխալներին է վերաբերում, ուստի առաջարկում եմ Նախագծով հստակեցնել այն փաստաթղթերի կազմը, որոնք պետք է ներկայացվի արդեն իսկ գովազդի թույլտըվություն ունեցող հայտատուն, գովազդում փոփոխություն կամ լրացում կատարելու նպատակով: Հակառակ պարագայում ստացվում է, որ հայտատուն կարգով նախատեսված փաստաթղթերն ամբողջական կազմով կրկին պետք է ներկայացնի Նախարարություն գովազդում փոփոխություն կամ լրացում կատարելու նպատակով:
	Ընդունվել է։


	4. Նախագծի 25-րդ կետի համաձայն՝ Հայաստանի Հանրապետության էկոնոմիկայի նախարարն իրավասու է ուժը կորցրած ճանաչել գովազդի թույլտվությունը՝ «Վարչարարության հիմունքների և վարչական վարույթի մասին» օրենքով սահմանված կարգով, որի մասին մեկ աշխատանքային օրվա ընթացքում պատվիրված նամակով, առձեռն կամ պաշտոնական էլեկտրոնային փոստով պատշաճ ծանուցվում է հայտատուին՝ գովազդի տարածումը դադարեցնելու պահանջով, եթե՝ դադարեցվում է սույն կարգի 6–րդ կետով սահմանված գործունեությունը,  գովազդվող անասնաբուժական դեղամիջոցի շրջանառությունը դադարեցվում է լիազոր մարմնի կողմից, չի կատարվում սույն կարգի 22-րդ կետի պահանջը, գովազդի թույլտվությամբ սահմանված պահանջները չեն կատարվել կամ կատարվել են մասամբ, գովազդը հակասում է գովազդի մասին Հայաստանի Հանրապետության օրենսդրությանը։
Նկատի ունենալով, որ գովազդի թույլտվությունն ուժը կորցրած ճանաչելու հիմքերը նախատեսվել է ենթաօրենսդրական իրավական ակտով, այլ ոչ թե օրենքով, ուստի հիմք ընդունելով «Վարչարարության հիմունքների և վարչական վարույթի մասին» օրենքի 66-րդ հոդվածի 3-րդ մասի «բ» կետի կարգավորումը, համաձայն որի՝ բարենպաստ իրավաչափ վարչական ակտը կարող է ուժը կորցնել, եթե` ուժը կորցրած ճանաչելը թույլատրվում է օրենքով կամ պայմանավորված է իրավաչափ վարչական ակտում այդպիսի վերապահմամբ, առաջարկում եմ գովազդի թույլտվություն նախատեսող վարչական ակտում նշել բոլոր այն հիմքերը, որոնք կարող են հիմք հանդիսանալ վարչական ակտն ուժը կորցրած ճանաչելու համար, ըստ այդմ, խմբագրելով Նախագիծը: 
Միևնույն ժամանակ, խնդրահարույց է Նախագծի 25-րդ կետի 4-րդ ենթակետը, ըստ որի՝ Հայաստանի Հանրապետության էկոնոմիկայի նախարարն իրավասու է ուժը կորցրած ճանաչել գովազդի թույլտվությունը՝ «Վարչարարության հիմունքների և վարչական վարույթի մասին» օրենքով սահմանված կարգով, եթե գովազդի թույլտվությամբ սահմանված պահանջները չեն կատարվել կամ կատարվել են մասամբ:
Նկատի ունենալով, որ Նախագծով նախատեսված չեն այն պահանջները, որոնք սահմանվելու են թույլտվությամբ, ուստի առաջարկում եմ դրանց ամբողջական կազմը Նախագծում ամրագրել՝ հայտատուի համար կանխատեսելիություն ապահովելու նպատակով: 
	Ընդունվել է։
Տրվում է պարզաբանում;
Նախագծի հավելվածի 25-րդ կետի դրույթը նախատեսվել է՝ հիմք ընդունելով «Վարչարարության հիմունքների և վարչական վարույթի մասին» օրենքի 66-րդ հոդվածի 3-րդ մասի ոչ թե «բ» կետի կարգավորումը, այլ՝ «գ» կետի կարգավորումը, որի համաձայն՝ բարենպաստ իրավաչափ վարչական ակտը կարող է ուժը կորցնել, եթե վարչական ակտի հետ կապված է օրենքով նախատեսված որևէ պարտականություն, որը պետք է կատարեր այդ ակտի հասցեատերը, սակայն չի կատարել կամ պատշաճ չի կատարել։



	5. Հաշվի առնելով, որ «Գովազդի մասին» օրենքի 24-րդ հոդվածի 2-րդ մասի համաձայն՝ տեսալսողական մեդիայի ոլորտում գովազդի մասին օրենսդրության պահպանման նկատմամբ վերահսկողություն իրականացնող՝ Հայաստանի Հանրապետության պետական կառավարման լիազորված մարմինը Հեռուստատեսության և ռադիոյի հանձնաժողովն է, ուստի գտնում եմ, որ  Նախագծի 25-րդ կետի 5-րդ ենթակետով նախատեսված դրույթը հակասում է նշված կարգավորմանը, այն իմաստով, որ գովազդը, գովազդի մասին Հայաստանի Հանրապետության օրենսդրությանը հակասելու վերաբերյալ փաստական հանգամանքը կարող է պարզվել Օրենքով նախատեսված վերահսկողության արդյունքում:
	Ընդունվել է։

	6. Նախագծի հավելվածի 26-րդ կետի կարգավորումն անհրաժեշտ է համապատասխանեցնել «Դեղերի մասին» օրենքի 28-րդ հոդվածի 2-րդ  մասի պահանջին, ըստ որի՝ դեղերը զանգվածային տեղեկատվության էլեկտրոնային կամ տպագիր միջոցներով գովազդելու դեպքում պետք է նշվեն դեղի` Հայաստանի Հանրապետությունում պետական գրանցման հավաստագրի համարը, օրը, ամիսը, տարին, գործողության ժամկետը, Լիազոր մարմնի թույլտվության համարն ու օրը, ամիսը, տարին:
	Ընդունվել է։

	7. Նկատի ունենալով, որ «Գովազդի մասին» օրենքով «գովազդի տեղադրման թույլտվություն տրամադրող մարմին» նախատեսված չէ, ուստի անհրաժեշտ է պարզաբանել, թե Նախագծի իմաստով խոսքը ո՞ր մարմնի կողմից տրամադրվող և ի՞նչ թույլտվության մասին է:  
	Ընդունվել է։

	8. Նախագծի 29-րդ հոդվածում «Հայաստանի Հանրապետության օրենքով սահմանված կարգով» բառերն առաջարկում եմ փոխարինել «վարչական և դատական կարգով» բառերով՝ իրավական որոշակիություն ապահովելու նպատակով:
	Ընդունվել է։

	9. Նկատի ունենալով, որ Նախագծում գործածվել է «հայտատու» և «գովազդատու» եզրույթները,  Նախագծում եզրութաբանական միասնականություն ապահովելու նպատակով, առաջարկում եմ  կիրառել մեկ միասնական եզրույթ:
	Ընդունվել է։

	10. Հաշվի առնելով, որ Նախագծով նախատեսված չէ՝ գովազդի տեքստում կամ հոլովակի էլեկտրոնային տարբերակում փոփոխություն կամ լրացում կատարելու թույլտվություն ստանալու նպատակով՝ գովազդվող անասնաբուժական դեղամիջոցի արտադրողի կողմից ներկայացված և գրանցման ժամանակ հաստատված ընդհանուր բնութագրի տվյալները ներկայացնելու պահանջ, առաջարկում եմ Նախագծի Հավելվածի N 4 Ձևի հայտի տեքստից հանել մատնանշված դրույթը կամ պահանջը նախատեսել Նախագծով: 
	Ընդունվել է։

	[bookmark: _Hlk115881571]3․ ՀՀ առողջապահության նախարարություն
	05 սեպտեմբերի 2024թ․

	
	ԱԱ/22․1/26328-2024

	    1․  Նախագծի հիմնավորման համաձայն նախագծի կարգավորման շրջանակներում անհրաժեշտություն է առաջացել «Պետական տուրքի մասին» օրենքի 20–րդ հոդվածում կատարել լրացում, որը ներկայացվել է «Բուսասանիտարիայի մասին» օրենքում փոփոխություններ և լրացումներ կատարելու մասին», «Գործունեության իրականացման ծանուցման մասին» օրենքում լրացում կատարելու մասին, «Սննդամթերքի անվտանգության պետական վերահսկողության մասին» օրենքում փոփոխություն կատարելու մասին» և «Պետական տուրքի մասին» օրենքում լրացումներ կատարելու մասին» ՀՀ օրենքների նախագծերի փաթեթով, որը 2024 թվականի օգոստոսի 15–ի N 1296–Ա որոշմամբ արժանացել է Կառավարության հավանությանը։ Մինչդեռ, «Պետական տուրքի մասին» օրենքի 20-րդ հոդվածի 52.3 կետով արդեն սահմանված է պետական տուրք դեղերի (այդ թվում՝ անասնաբուժական) գովազդի թույլտվության տրամադրման համար: 
	Չի ընդունվել։
Հաշվի առնելով, որ «Պետական տուրքի մասին» օրենքի 20-րդ հոդվածի 52․3 կետով սահմանված  դրույթը չի վերաբերում անասնաբուժական դեղամիջոցներին՝ պատվաստանյութերին, շիճուկներին և ախտորոշիչ միջոցներին։

	   2․ Հարկ է նշել նաև, որ «Դեղերի մասին» ՀՀ օրենքի (այսուհետ՝ Օրենք) 28-րդ հոդվածի 11-րդ մասում սահմանված են այն դեպքերը, երբ մերժվում է դեղերի գովազդի թույլտվությունը, հետևաբար նախագծի 15-րդ կետը պետք է համապատասխանեցնել Օրենքին, հատկապես կարևոր է այն հանգամանքը, որ Օրենքի համաձայն` 
1) գովազդի տեքստը պետք է համապատասխանի գրանցման ժամանակ հաստատված ընդհանուր բնութագրի տվյալներին: 
2) Հայաստանի Հանրապետությունում չգրանցված կամ Հայաստանի Հանրապետությունում հսկվող կամ դեղատանը ըստ դեղատոմսի կամ դեղագրությունների պատրաստվող դեղի գովազդն արգելվում է: 
3) Զանգվածային լրատվության միջոցներով կարելի է գովազդել այն դեղը, որը պատկանում է առանց դեղատոմսի տրվող դեղերի խմբին և չի պարունակում թմրամիջոցներ և հոգեմետ (հոգեներգործուն) նյութեր: 
	Ընդունվել է։


	3․ Նախագծի 8-րդ կետով սահմանված է հայտին կից ներկայացվող փաստաթղթերի ցանկը, որտեղ պարտադիր պայման չի հանդիսանում պետական տուրքի անդորրագիրը, այն ինչ Նախագծի 15-րդ կետի 4-րդ ենթակետով  գովազդի թույլտվության հայտը ենթակա է մերժման, եթե բացակայում է պետական տուրքի անդորրագիրը: 
    Ուստի, առաջարկում եմ հայտին կից ներկայացվող փաստաթղթերի ցանկում ավելացնել պետական տուրքի անդորրագրի պահանջը կամ մերժման հիմքերից հանել պետական տուրքի անդորրագրի կետը:
	Ընդունվել է։

	4․ ՀՀ ֆինանսների նախարարություն
	10 սեպտեմբերի 2024թ․

	
	01/23-2/18958-2024

	Ուսումնասիրելով Ձեր 2024 թվականի օգոստոսի 23-ի թիվ 01/16582-2024 գրությամբ ներկայացված` «Անասնաբուժական պատվաստանյութերի, շիճուկների և ախտորոշիչ միջոցների գովազդի թույլտվության կարգը սահմանելու մասին» ՀՀ կառավարության որոշման նախագիծը, հայտնում ենք, որ մեր իրավասությունների շրջանակներում դիտողություններ և առաջարկություններ չունենք:
	Ընդունվել է։

	5․ ՀՀ արդարադատության նախարարություն
	07 հոկտեմբերի 2024թ․

	
	01/27․2/39853-2024

	1․ Նախագծի 1-ին կետով հաստատվող հավելվածի (այսուհետ՝ Հավելված) 11-րդ կետում անհրաժեշտ է հստակեցնել, թե որ պահից սկսած (հայտը ստանալու օրվանից, սխալներ հայտնաբերելու պահից) Նախարարությունը 2 աշխատանքային օրվա ընթացքում ծանուցում է հայտատուին փաստաթղթերի անհամապատասխանության մասին:
Սույն դիտողությունը վերաբերում է նաև Հավելվածի 16-րդ կետին:	
	Ընդունվել է։

	2. Հավելվածի 15-րդ կետով սահմանվում է նախարարության կողմից գովազդի թույլտվության տրամադրման վերջնաժամկետ, մինչդեռ գովազդի թույտվության տրամադրման հայտը մերժելու ժամկետների (այդ թվում ծանուցելու) վերաբերյալ կարգավորումներ նախատեսված չեն, ուստի գտնում ենք, որ Հավելվածի 15-րդ կետը վերանայման կարիք ունի:  
	Ընդունվել է։

	3․ Հավելվածի 19-րդ, 14-րդ և 28-րդ կետերի երկրորդ նախադասությունները անհրաժեշտ է համարակալել (առանձին կետերի տեսքով):	
	Մասամբ է ընդունվել։
Նախագծի 19-րդ կետը չի առանձնացվել, քանի որ իմաստային առումով նախադասությունները տրամաբանորեն կապված են միմյանց հետ, ուստի կետը խմբագրվել է։

	4. Հավելվածի 4-րդ և 28-րդ կետերով նախատեսվող կարգավորումները բովանդակային իմաստով անհրաժեշտ է համապատասխանեցնել միմյանց:  
	Ընդունվել է։

	5. Հավելվածի 33-րդ կետում օգտագործվող «գովազդի տեղադրման թույլտվություն տրամադրող մարմին» ձևակերպումը հստակեցման կարիք ունի, հաշվի առնելով այն հանգամանքը, որ «Գովազդի մասին» օրենքով նման ձևակերպում չի օգտագործվում:
	Ընդունվել է։

	6. Հավելվածի 29-րդ և 35-րդ կետերով նախատեսվող դրույթները անհրաժեշտ է վերանայել՝ նկատի ունենալով այն հանգամանքը, որ հիշյալ դրույթներով առաջարկվող կարգավորումները բովանդակային տեսանկյունից կրկնվում են, սույն դիտողությունը բխում է՝ «Նորմատիվ իրավական ակտերիմասին» օրենքի 13-րդ հոդվածի Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:  	
	Ընդունվել է։

	6․ ՀՀ վարչապետի աշխատակազմ
Իրավաբանական վարչություն
	07 հոկտեմբերի 2024թ․

	
	02/11․7/36750-2024

	Նախագծի հավելվածի 18-րդ կետի 5-րդ ենթակետի համաձայն՝ գովազդի թույլտվության մասին հայտը ենթակա է մերժման, եթե գովազդը հակասում է «Գովազդի մասին» օրենքին։
 Նախագծի նշված կարգավորումը խնդրահարույց է իրավական  որոշակիության տեսանկյունից։ Մասնավորապես՝ պարզ չէ, թե «Գովազդի մասին» օրենքի որ պահանջներին հակասելու դեպքում է հայտը մերժվում։
	Ընդունվել է։

	7․ ՀՀ վարչապետի աշխատակազմ
Սոցիալական հարցերի վարչություն
	07 հոկտեմբերի 2024թ․

	
	02/11․7/36750-2024

	     1. Նախագծի հավելվածի 5-րդ կետով նշվում է, որ «Գովազդի տեքստը պետք է համապատասխանի գրանցման ժամանակ հաստատված դեղի օգտագործման հրահանգի տվյալներին», մինչդեռ նախագծի հավելվածի 1-ին կետի համաձայն՝ «Սույն կարգով կարգավորվում են Հայաստանի Հանրապետությունում  անասնաբուժական պատվաստանյութերի, շիճուկների և ախտորոշիչ միջոցների (այսուհետ՝ անասնաբուժական դեղամիջոցներ) գովազդի թույլտվության տրամադրման հետ կապված հարաբերությունները», և առհասարակ ողջ տեքստում կիրառվում է հենց «անասնաբուժական դեղամիջոց» տերմինը:
	Ընդունվել է։


	     2. Նախագծի հավելվածի 18-րդ կետով նշվում են գովազդի թույլտվության մասին հայտի մերժման հիմքերը, որոնցից 2-րդ ենթակետով նշվում է. «սույն կարգի 9–րդ կետի պահանջը բավարարված չէ», իսկ 4-րդ ենթակետով. «բացակայում է պետական տուրքի անդորրագիրը», մինչդեռ հարկ է նշել, որ հավելվածի 9-րդ կետով արդեն իսկ թվարկված են, թե ինչեր պետք է ներկայացվեն գովազդի թույլտվություն ստանալու հայտին կից, որոնց մեջ նշված է նաև «պետական տուրքի անդորրագիրը» (հավելվածի 9-րդ կետի 3-րդ ենթակետ):   
	Ընդունվել է։

	3. Նախագծի հավելվածի 22-րդ կետով նշվում է, որ «Անասնաբուժական դեղամիջոցների գովազդի թույլտվությունը տրամադրվում է ոչ ավել, քան անասնաբուժական դեղամիջոցի Հայաստանի Հանրապետությունում պետական գրանցման ժամկետը», որտեղ պարզ չեն ժամկետի սահմանման հիմքերը, քանի որ Կառավարության 28.02.2019թ. N 162-Ն որոշման (որով կարգավորվում են դեղերի պետական գրանցման ... հետ կապված հարաբերությունները) N 1 հավելվածի 3-րդ կետի համաձայն՝ «…սույն կարգի պահանջները չեն տարածվում անասնաբուժական պատվաստանյութերի, շիճուկների և ախտորոշիչ միջոցների պետական գրանցման, գրանցումը մերժելու, կասեցնելու և ուժը կորցրած ճանաչելու հետ կապված իրավահարաբերությունների վրա»:
	Ընդունվել է։
Տրվում է պարզաբանում։
Հայաստանի Հանրապետության կառավարության 2004 թվականի սեպտեմբերի 9-ի N 1335-Ն որոշման N 1 հավելվածի 17-րդ կետի համաձայն՝ անասնաբուժական դեղամիջոցների գրանցման ժամկետը 5 տարի է։

	8․ Վարչապետի աշխատակազմի տեսչական մարմինների աշխատանքների համակարգման գրասենյակ
	07 հոկտեմբերի 2024թ

	
	02/11․7/36750-2024

	1.Նախագծի հավելվածի 5-րդ կետում «դեղ» բառն առաջարկում եմ փոխարինել «անասնաբուժական դեղամիջոց» բառերով, իսկ Նախագծի N 1 հավելվածի 11-րդ կետում «դեղամիջոցի» բառից առաջ լրացնել «անասնաբուժական» բառը՝ հիմք ընդունելով Նախագծի հավելվածի 1-ին կետի իրավակարգավորումն առ այն, որ  Նախագծում «անասնաբուժական պատվաստանյութեր, շիճուկներ և ախտորոշիչ միջոցներ» եզրույթներն օգտագործվում են «անասնաբուժական դեղամիջոցներ» հասկացության ներքո:
	Ընդունվել է։

	2.Նախագծի հավելվածի 18-րդ կետից առաջարկում եմ հանել 2-րդ ենթակետը, համաձայն որի՝ գովազդի թույլտվության մասին հայտի մերժման հիմք է Նախագծի հավելվածի 9-րդ կետի պահանջի բավարարված չլինելը: Նախագծի հավելվածի 9-րդ կետով սահմանվում է որ հայտին կից ներկայացվում են գովազդի տեքստը, գովազդվող անասնաբուժական դեղամիջոցի արտադրողի կողմից ներկայացված և գրանցման ժամանակ հաստատված հրահանգը, պետական տուրքի անդորրագիրը, լիազորված անձի կողմից հայտ ներկայացնելու դեպքում՝ Հայաստանի Հանրապետության օրենքով սահմանված կարգով նրան տրված լիազորագիրը։ Վերոգրյալի համատեքստում առաջանում է իրավական նորմերի կրկնորդում, մասնավորապես՝ ստացվում է, որ Նախագծի հավելվածի 9-րդ կետի 3-րդ ենթակետի պահանջ է պետական տուրքի անդորրագրի ներկայացումը, որն արդեն իսկ որպես մերժման հիմք ներառված է Նախագծի հավելվածի 18-րդ կետի 4-րդ ենթակետում: Բացի այդ, հիմք ընդունելով Նախագծի հավելվածի 10-րդ կետի իրավակարգավորումն առ այն՝ որ հայտում կամ հայտին կից ներկայացված փաստաթղթերում անհամապատասխանություն, ձևական սխալներ, վրիպակներ հայտնաբերելու պահից Նախարարությունը դրա մասին 2 աշխատանքային օրվա ընթացքում պատշաճ ծանուցում է հայտատուին՝ 3 աշխատանքային օրվա ընթացքում ուղղելու կամ լրացնելու առաջարկով՝ ստացվում է, որ վերոնշված ժամկետում թերությունները չվերացնելը ևս հիմք է հանդիսանում հայտը մերժելու համար: 
	Ընդունվել է։

	3.Նախագծի հավելվածի 24-րդ կետը, համաձայն որի՝ հայտատուն գովազդը տարածում է անասնաբուժական դեղամիջոցների պետական գրանցման ժամանակ արտադրողի կողմից հաստատված հրահանգի համաձայն, առաջարկում եմ խմբագրել, քանզի կարգավորումից ստացվում է, որ անասնաբուժական դեղամիջոցների հրահարգում պետք է նշվի նաև գովազդի տարածման եղանակը։ Մինչդեռ նման պահանջն անիրատեսական է, քանի որ անասնուբաժական դեղամիջոցների հրահանգում նշվում են միայն դեղամիջոցի կիրառման և պահպանման առանձնահատկությունները, այլ ոչ գովազդին ներկայացվող պահանջները:

	Ընդունվել է;

	4.Նախագծի հավելվածի 30-րդ և 32-րդ կետերում նշվում է «լիազոր մարմնի» մասին, սակայն Նախագծի տեքստից պարզ չէ, թե նշված դեպքում որ մարմինն է համարվում լիազոր: Հետևաբար՝ հիմք ընդունելով վերոգրյալն՝ առաջարկում եմ նշված կետերում հստակեցնել լիազոր մարմին եզրույթը:
	Ընդունվել է։

	5․ Նախագծի 30-րդ կետով սահմանվում են գովազդի թույլտվությունն ուժը կորցրած ճանաչելու հիմքերը։ Մինչդեռ, հարկ է նկատի ունենալ, որ «Վարչարարության հիմունքների և վարչական վարույթի մասին» օրենքի 66-րդ հոդվածի 3-րդ մասի համաձայն՝ բարենպաստ իրավաչափ վարչական ակտը կարող է ուժը կորցնել, եթե  ուժը կորցրած ճանաչելը թույլատրվում է օրենքով կամ պայմանավորված է իրավաչափ վարչական ակտում այդպիսի վերապահմամբ։ Հաշվի առնելով մեջբերված կարգավորումը, համաձայն որի՝ բարենպաստ վարչական ակտն ուժը կորցրած ճանաչելու հիմքերը պետք է սահմանվեն օրենքով, առաջարկում ենք բոլոր դեպքերում ուժը կորցրած ճանաչելու նշված հիմքերը նախատեսել հենց գովազդի թույլտվության մեջ։ 
	Ընդունվել է։



